
Illum, 17 ta’ Settembru 2021 

 

Il-Qorti,  

 

Rat l-att tal-akkuza numru 8 tas-sena 2019 migjuba fil-konfront tal-akkuzat Tony 

Curmi, detentur tal-karta tal-identita’ Maltija bin-numru 600582 (M), fejn l-Avukat 

Generali fl-Ewwel Kap ipremetta: 

 

Illi, fit-tnejn u għoxrin (22) ta’ Novembru tas-sena elfejn u erbatax (2014), ġewwa 

l-Gzejjer Maltin, l-akkuzat Tony Curmi iddecieda xjentement u illegalment li jibda 

ibiegħ jew xort’oħra jittraffika ir-raza meħuda mill-pjanta Kannabis;  

 

 Illi, nhar it-tnejn u għoxrin (22) ta’ Novembru tas-sena elfejn u erbatax (2014), il-

Pulizija tal-Iskwadra ta’ kontra d-Droga kienu qegħdin isegwu lill-akkuzat Tony 

Curmi, u dana in vista ta’ informazzjoni kunfidenzjali li kienu irċevew dwar l-

istess li kienet a rigward il-fatt li Tony Curmi kien qed jittraffika id-droga minn 

ġewwa l-garaxx numru 5, Triq Kelinu Cachia, Tarxien;  

 

 Illi, dak il-ħin, saret tfittxija ġewwa l-vettura tal-istess Tony Curmi – vettura tal-

għamla Mitsubishi L200 bin-numru ta’ reġistrazzjoni numru BCA-527 – liema 

tfitxija rrizultat fin-negattiv. Minkejja dan ir-rizultat, il-Pulizija baqgħu għassa 

mal-istess garaxx sabiex jissorveljaw kwalunkwe moviment li seta’ jseħħ fl-istess 

post;  

 

 Illi, ftit tal-ħin wara f’dik l-istess ġurnata, l-akkuzat Tony Curmi rritorna ġewwa 

dan l-istess garaxx u ftit wara waslet ukoll terza persuna – li aktar tard ġiet 

identifikata bħala Wayne Grima – li daħlet ġewwa dan l-istess garaxx u ftit wara 

reġat ħarġet b’baskett abjad f’idha. Wayne Grima prova jitlaq minn fuq il-post 

permezz tal-vettura tiegħu tal-għamla Peugeot 206 bin-numru ta’ reġistrazzjoni 

CBS-095 fejn immedjatament ġie mwaqqaf mill-Pulizija. Wara tfittxija ġewwa din 

l-istess vettura, instab li l-baskett li kien ħareġ bih Wayne Grima minn ġewwa l-

garaxx ta’ Tony Curmi, li nstab fuq is-seat tal-passiġier tal-istess vettura, aktar -il 

fuq imsemmija, kien kontenenti sustanza suspettata raza tal-kannabis. Saret ukoll 

tfittxija ġewwa l-garaxx tal-akkuzat msemmi aktar -il fuq, fejn minn hemmhekk 

ġew elevati xi boroz relatati mad-droga kif ukoll mgħarfa b’xi traċċi ta’ sustanza 

suspettata droga fuqha. Dawn l-oġġetti, flimkien mas-sustanza suspettata droga, 

ġew mgħoddija lill-Espert tal-Qorti għad-debita analizi;   

 

 Illi, filfatt wara stħarriġ kimiku li sar fuq din l-istess sustanza da parti tal-Ispizjar 

nominat mill-Magistrat Inkwerenti, ġie kkonstatat li dik is-sustanza li nstabet fil-

vettura ta’ Wayne Grima, kienet filfatt il-mediċina perikoluza Kannabis li kienet 

tikkontjeni is-sustanza tetrahydrocannabinol, f’ammont nett totali ta’ elf, disa’ mija 

u tnax (1,912) il- gramma b’purita ta’ sebgħa fil-mija (7%) u li għandha valur ta’ 

ħamsa u erbgħin elf, tmien mija, tmienja u tmenin Ewro (€45,888);  

Illi, id-droga Kannabis u kull estratt jew tintura tagħha, jew raza meħuda minnha, 

jew preparazzjonijiet li jkollhom bħala bazi din ir-raza hija kkontrollata bil-Liġi 

taħt l-Ordinanza dwar il-Medicini Perikoluzi, Kap. 101 tal-Liġijiet ta’ Malta, u in 

oltre l-akkuzat Tony Curmi ma kienx fil-pussess ta’ awtorizzazzjoni jew licenzja 

mahruga bil-Ligi li tippermettilu li jkollu fil-pussess tiegħu din is-sustanza 

perikoluza.    

 

Illi, b’għemilu, l-imsemmi Tony Curmi sar ħati talli fit-tnejn u għoxrin (22) ta’ 

Novembru tas-sena elfejn u erbatax (2014), ġewwa l-Gzejjer Maltin, ipproduċa, 

biegh jew xort’oħra ttraffika fir-raza meħuda mill-pjanta Kannabis jew f’xi 

preparazzjonijiet li kellhom bħala bazi din ir-raza meta ma kienx fil-pussess ta’ 

awtorizzazzjoni għall-importazzjoni jew għall-esportazzjoni maħruġ skond id-

disposizzjonijiet tat-Taqsima VI ta’ l-Ordinanza dwar il-Mediċini Perikoluzi, Kap. 

101 tal-Liġijiet ta’ Malta, u meta ma kienx bil-liċenzja jew xort’oħra awtorizzat li 

jimmanifattura jew iforni d-droga msemmija, u ma kienx b’xi mod ieħor bil-

liċenzja mogħtija mill-Ministru responsabbli għad-Dipartiment tas-Saħħa u ma 

kienx awtorizzat bir-Regoli ta’ l-1939 għall-Kontroll Intern fuq id-Drogi Perikoluzi 

jew b’xi awtorita` mogħtija mill-Ministru responsabbli għad-Dipartiment tas-

Saħħa li jkollu dik id-droga li ma ġietx fornita lilu għall-uzu tiegħu skond riċetta 

kif provdut fir-Regoli msemmija.  

 

Għaldaqstant l-Avukat Generali, f’isem ir-Repubblika ta’ Malta, jakkuza lill-

imsemmi Tony Curmi, ħati, talli fit-tnejn u għoxrin (22) ta’ Novembru tas-sena 

elfejn u erbatax (2014), ġewwa l-Gzejjer Maltin, ipproduċa, biegħ jew xort’oħra 

ttraffika fir-raza meħuda mill-pjanta Kannabis jew f’xi preparazzjonijiet li kellhom 

bħala bazi din ir-raza meta ma kienx fil-pussess ta’ awtorizzazzjoni għall-

importazzjoni jew għall-esportazzjoni maħruġ skond id-disposizzjonijiet tat-

Taqsima VI ta’ l-Ordinanza dwar il-Mediċini Perikoluzi, Kap. 101 tal-Liġijiet ta’ 

Malta, u meta ma kienx bil-liċenzja jew xort’oħra awtorizzat li jimmanifattura jew 

iforni d-droga msemmija, u ma kienx b’xi mod ieħor bil-liċenzja mogħtija mill-

Ministru responsabbli għad-Dipartiment tas-Saħħa u ma kienx awtorizzat bir-

Regoli ta’ l-1939 għall-Kontroll Intern fuq id-Drogi Perikoluzi jew b’xi awtorita` 

mogħtija mill-Ministru responsabbli għad-Dipartiment tas-Saħħa li jkollu dik id-

droga li ma ġietx fornita lilhu għall-uzu tiegħu skond riċetta kif provdut fir-Regoli 

msemmija.  

 

Konsegwentement, l-Avukat Ġenerali jitlob illi jingħamel skond il-liġi kontra l-

imsemmija akkuzat Tony Curmi, u illi jigi kkundanat għall-piena ta’ priġunerija 

għal għomru u multa ta’ mhux inqas minn elfejn u tliet mija u disgħa u għoxrin 

ewro u sebgħa u tletin ċentezmu (2,329.37) izda mhux izjed minn mija u sittax-il 

elf, erba’ mija u tmienja u sittin euro u sebgħa u sittin ċentezmu (116,468.67) u l-

konfiska favur il-Gvern ta’ Malta ta’ l-oġġetti kollha li dwarhom sar ir-reat u l-

konfiska favur il-Gvern ta’ Malta ta’ kull flejjes jew proprjetà mobbli u immobbli 

oħra tal-persuna hekk misjuba hatja skond dak li hemm u jintqal fl-artikoli 2, 8(b), 

12, 22(1)(a)(1B)(2)(a)(i)(3A)(a)(b)(c)(d)(3BA), (7), 22A u 26 ta’ l-Ordinanza dwar il-

Mediċini Perikoluzi u r-regola 4(a) tar-Regoli ta’ l-1939 għall-Kontroll Intern tad-

Drogi Perikoluzi (Avviż Legali 292/1939) u fl-artikoli 17, 23, 23A, 23B, 23Ċ u 533 

tal-Kodiċi Kriminali jew għal kull piena oħra li tista’ skond il-liġi tingħata għall-

ħtija ta’ l-imsemmi akkuzat. 

 

Illi l-Avukat Generali fit-Tieni Kap u l-ahhar Kap ipremetta: 

 

Illi, fil-kuntest taċ-ċirkostanzi u z-zmien imsemmi fl-Ewwel Kap ta’ dan l-Att 

ta’Akkuza, l-akkuzat Tony Curmi kien fil-pussess ta’ raza meħuda mill-pjanta 

Kannabis. Filfatt, nhar it-tnejn u għoxrin (22) ta’ Novembru tas-sena elfejn u 

erbatax (2014), l-akkuzat Tony Curmi għadda baskett lil Wayne Grima, kif filfatt 

jikkonferma l-istess Wayne Grima, liema baskett kien jikkontjeni sustanza 

suspettata raza tal-kannabis;  

Illi, fil-fatt dan l-istess baskett li ġie interċettat mill-Pulizija flimkien mas-sustanza 

suspettata droga ta’ ġo fih gew mgħoddija għal stħarrig kimiku da parti tal-ispizjar 

nominat mill-Magistrat Inkwerenti, fejn ġie kkonstatat li dik is-sustanza kienet 

filfatt il-mediċina perikoluza Kannabis li kienet tikkontjeni is-sustanza 

tetrahydrocannabinol, f’ammont nett totali ta’ elf, disa’ mija u tnax (1,912) il- 

gramma b’purita ta’ sebgħa fil-mija (7%) u li għandha valur ta’ ħamsa u erbgħin 

elf, tmien mija, tmienja u tmenin Ewro (€45,888);  

 

Illi, senjatament mill-ammont ta’ droga nvoluta, kif ukoll miċ-cirkostanzi li fihom 

instabet, u kif ukoll minn dak li stqarr Wayne Grima, anka permezz ta’ stqarrija 

ġuramentata, jidher biċ-ċar illi din is-sustanza perikoluza ċertament li ma’ kinitx 

intiza ghall-uzu personali ta’ l-akkuzat, izda kif spjegat fil-Kap precedenti ta’ dan 

l-Att ta’ Akkuza, kienet intiza sabiex tigi ttraffikata f’dawn il-gzejjer;   

 

Illi d-droga Kannabis u kull estratt jew tintura tagħha, jew raza meħuda minnha, 

jew preparazzjonijiet li jkollhom bħala bazi din ir-raza hija kkontrollata bil-Liġi 

taħt l-Ordinanza dwar il-Medicini Perikoluzi, Kap. 101 tal-Liġijiet ta’ Malta, u in 

oltre l-akkuzat Tony Curmi ma kienx fil-pussess ta’ awtorizzazzjoni jew liċenzja 

maħruġa bil-Liġi li tippermettilu li jkollu fil-pussess tiegħu din is-sustanza 

perikoluza.    

 

Illi b’ghemilu, l-akkuzat Tony Curmi sar hati talli fit-tnejn u għoxrin (22) ta’ 

Novembru tas-sena elfejn u erbatax (2014), ġewwa l-Gzejjer Maltin, kellu fil-

pussess tiegħu ir-raza meħuda mill-pjanta Kannabis meta ma kienx fil-pussess ta’ 

awtorizzazzjoni għall-importazzjoni jew għall-esportazzjoni maħruġ skond id-

disposizzjonijiet tat-Taqsima VI ta’ l-Ordinanza dwar il-Mediċini Perikoluzi, Kap. 

101 tal-Liġijiet ta’ Malta, u meta ma kienx bil-liċenzja jew xort’oħra awtorizzat li 

jimmanifattura jew iforni d-droga msemmija, u ma kienx b’xi mod ieħor bil-

liċenzja mogħtija mill-Ministru responsabbli għad-Dipartiment tas-Saħħa u ma 

kienx awtorizzat bir-Regoli ta’ l-1939 għall-Kontroll Intern fuq id-Drogi Perikoluzi 

jew b’xi awtorita` mogħtija mill-Ministru responsabbli għad-Dipartiment tas-

Sahha li jkollu dik id-droga li ma ġietx fornita lilhu għall-uzu tagħhom skond 

riċetta kif provdut fir-Regoli msemmija, u taħt tali cirkostanzi li juru li dak il-

pussess ma kienx ghall-uzu esklussiv tiegħu.    

 

Għaldaqstant l-Avukat Generali, f’isem ir-Repubblika ta’ Malta, jakkuza lill-

imsemmi Tony Curmi ħati talli, fit-tnejn u għoxrin (22) ta’ Novembru tas-sena 

elfejn u erbatax (2014), ġewwa l-Gzejjer Maltin, kellu fil-pussess tiegħu ir-raza 

meħuda mill-pjanta Kannabis meta ma kienx fil-pussess ta’ awtorizzazzjoni għall-

importazzjoni jew għall-esportazzjoni maħruġ skond id-disposizzjonijiet tat-

Taqsima VI ta’ l-Ordinanza dwar il-Mediċini Perikoluzi, Kap. 101 tal-Liġijiet ta’ 

Malta, u meta ma kienx bil-liċenzja jew xort’ohra awtorizzat li jimmanifattura jew 

iforni d-droga msemmija, u ma kienx b’xi mod ieħor bil-liċenzja mogħtija mill-

Ministru responsabbli għad-Dipartiment tas-Saħħa u ma kienx awtorizzat bir-

Regoli ta’ l-1939 għall-Kontroll Intern fuq id-Drogi Perikoluzi jew b’xi awtorita` 

mogħtija mill-Ministru responsabbli għad-Dipartiment tas-Saħħa li jkollu dik id-

droga li ma ġietx fornita lilu għall-uzu tiegħu skond riċetta kif provdut fir-Regoli 

msemmija, u taħt tali cirkostanzi li juru li dak il-pussess ma kienx ghall-uzu 

esklussiv tiegħu.  

 

Konsegwentement l-Avukat Generali jitlob illi jingħamel skond il-Liġi kontra l-

imsemmi akkuzat Tony Curmi, u illi jiġi kkundannat għal piena ta’ priġunerija 

għal għomru u multa ta’ mhux inqas minn elfejn tlett mija disgħa u għoxrin Ewro 

u sebgħa u tletin ċentezmu (€2,329.37) izda mhux izjed minn mija u sittax –il elf 

erba’ mija tmienja u sittin Euro u sebgħa u sittin ċentezmu (€116,468.67), u l-

konfiska favur il-Gvern ta’ Malta ta’ l-oġġetti kollha li dwarhom sar ir-reat, u l-

konfiska favur il-Gvern ta’ Malta ta’ kull flejjes jew propjeta’ mobbli u immobbli 

oħra tal-persuna hekk misjuba ħatja, skond dak li hemm u jintqal fl-artikoli 2, 8(a), 

12, 15A, 22(1)(a) (2)(a)(i)(3A)(a)(b)(c)(d)(7), 22A, 24A, u 26 ta’ l-Ordinanza dwar il-

Mediċini Perikoluzi, Kap. 101 tal-Liġijiet ta’ Malta, u r-regoli 4 u 9 tar-Regoli ta’ l-

1939 dwar il-Kontroll Intern ta’ Mediċini Perikoluzi (Avviż Legali 292/1939), u fl-

artikoli 17, 23, 23A, 23B, 23Ċ u 533 tal-Kodiċi Kriminali, Kap. 9 tal-Liġijiet ta’ Malta, 

jew għal kull piena oħra li tista’ skond il-Ligi tingħata ghal-ħtija ta’ l-imsemmi 

akkuzat. 

 

Rat il-verdett tal-gurija ta’ llum stess; 

 

L-Ewwel Kap 

 

Il-ġurati b’ 6 voti favur u b’ 3 voti kontra isibu lil Tony Curmi mhux ħati skond l-

Ewwel Kap ta’ l-Att tal-Akkuża. 

 

It-Tieni Kap 

 

Il-ġurati jew b’ 6 voti favur u b’ 3 voti kontra isibu lil Tony Curmi mhux ħati skond 

it-Tieni Kap ta’ l-Att tal-Akkuża. 

 

Din il-Qorti, ghaldaqstant, in vista tal-verdett imsemmi, tiddikjara lill-akkuzat 

Tony Curmi, mhux hati taz-zewg kapi tal-att ta’ akkuza u wara li rat l-artikolu 487 

tal-Kap 9 tal-Ligijiet ta’ Malta, tordna li sakemm mhux mizmum ghall-ragunijiet 

ohra, jigi lliberat immedjatament.  

 

 

 

Consuelo Scerri Herrera  

Imhallef 


